RELACION

PËR

PROJEKTVENDIMIN
“PËR DISA NDRYSHIME DHE SHTESA NË VENDIMIN NR. 889, DATË 27.12.2022, TË KËSHILLIT TË MINISTRAVE, “PËR MIRATIMIN E RREGULLORES PËR MONITORIMIN, RAPORTIMIN E SHKARKIMEVE TË GAZEVE ME EFEKT SERRË DHE TË INFORMACIONEVE TË TJERA, QË LIDHEN ME NDRYSHIMET KLIMATIKE NË NIVEL KOMBËTAR”
I. QËLLIMI I VENDIMT DHE OBJEKTIVAT QË SYNOHEN TË ARRIHEN

Në kuadër të procesit të integrimit të Shqipërisë në Bashkimin Evropian Evropian, legjislacioni shqiptar duhet të thellojë procesin e përafrimit me legjislacionin e BE-së në fushën e ndryshimeve klimatike. Një nga shtyllat kryesore të legjislacionit të Bashkimit Evropian në fushën e ndryshimeve klimatike është Rregullorja 2018/1999 BE, e Parlamentit Evropian dhe Këshillit të Evropës, datë 11 dhjetor 2018, “Mbi qeverisjen e unionit të energjisë dhe veprimin për klimën”, qëllimi i së cilës është krijimi i një sistemi të përbashkët qeverisjeje (governance) dhe bashkëveprimi të vendeve anëtare, për të siguruar planifikimin, zbatimin dhe monitorimin në mënyrë të koordinuar të politikave të energjisë dhe klimës, me qëllim arritjen e objektivave të vitit 2030 e në vijim. Synimet kryesore të përcaktuara të kësaj rregulloreje mbulojnë zbatimin e strategjisë së “Unionit të Energjisë” në mënyrë të koordinuar dhe koherente në të gjitha vendet e BE-së, arritjen e objektivave të klimës dhe energjisë për vitin 2030, në përputhje me Paris Agreement, koordinimin dhe bashkëpunimin ndërmjet shteteve anëtare, përfshirë planifikimin e përbashkët dhe veprimet rajonale, hartimin e planeve kombëtare të integruara për energjinë dhe klimën (NECPs) dhe raportimin e rregullt të progresit, si dhe sigurimin e transparencës dhe monitorimit të emetimeve të gazeve serrë dhe politikave përkatëse, me fokus në bashkëveprimin e vendeve anëtare të BE, në mënyrë të organizuar dhe të monitoruar, për të arritur objektivat e energjisë dhe klimës.
Aktualisht Shqipëria ka të ngritur një mekanizëm për monitorimin dhe raportimin e Gazeve me Efekt Serrë (GES) dhe të informacioneve të tjera që lidhen me ndryshimet klimatike në nivel kombëtar në mënyrë të qëndrueshme dhe në vazhdimësi, të bazuar në rrethanat dhe aftësitë e kapacitetet reale të vendit. 

VKM 889/2022 në fuqi, përcakton detyrimet e institucioneve përgjegjëse për grumbullimin, përpunimin, monitorimin, raportimin, verifikimin dhe arkivimin e të dhënave të kërkuara, si dhe siguron përfshirjen efektive dhe të qëndrueshme të të gjithë aktorëve për përgatitjen e informacioneve dhe koordinimin mes tyre.

Në zbatim të këtij vendimi, kryhet raportimi në kohë, transparent dhe i plotë, i RSh në Sekretaratin e Konventës, Marrëveshjes së Parisit dhe Komunitetit të Energjisë. 
Gjithashtu, projektvendimi i qëndron dhe ka për qëllim përmbushjen e objektivave për:

1) monitorimin e shkarkimeve të gazeve me efekt serrë nëpërmjet ngritjes dhe funksionimit së Sistemit i Inventarit Kombëtar të gazeve me efekt serrë;

2) garantimin e raportimit dhe verifikimin e informacionit të RSH-së, sipas angazhimeve të saj ndaj Konventës, Marrëveshjes së Parisit dhe angazhimeve ndaj Komunitetit të Energjisë, përkatësisht nëpërmjet raportimit të:

a) zbatimit dhe progresit të strategjive të zhvillimit me karbon të ulët, përmbushjes së objektivit të Kontributit Kombëtar të Përcaktuar (në vijim, NDC) dhe të përditësimit të tyre në nivel kombëtar;

b) planeve dhe strategjive të RSH për t’u përshtatur ndaj ndryshimeve klimatike; 

c) shkarkimeve të GES (CO2, CH4, N2O, SF6, HFCs, PFCs) sipas burimeve përkatëse dhe të përthithjes së tyre nga përthithësit e karbonit në territorin e RSh;

d) të projeksioneve të shkarkimeve antropogjene të GES (CO2, CH4, N2O, SF6, HFCs, PFCs) sipas burimeve përkatëse dhe të përthithjes së tyre nga përthithësit e karbonit dhe politikat dhe masat e vendit që lidhen me to;

e) përcaktimin e rregullave për grumbullimin, përpunimin, raportimin, verifikimin dhe arkivimin e të dhënave të kërkuara për këtë raportim, në mënyrë të qëndrueshme dhe në vazhdimësi, bazuar në rrethanat, aftësitë dhe kapacitetet reale të vendit;

Gjithsesi, VKM 889/2022, në përputhje me statusin dhe mundësitë reale të R.SH, si shtet akoma jo-anëtar në BE dhe Palë jo-aneks 1 në këtë Konventë, realizon përafrimin e pjesshëm me rregulloren 2018/1999 BE (gjatë hartimit të vendimit është mbajtur në konsideratë teksti Rregullores Zbatuese (BE) 2020/1208 e datës 7 gusht 2020 mbi strukturën, formatin, procesin e dorëzimit dhe shqyrtimit të informacionit të raportuar nga Shtetet Antare në zbatim të Rregullores (BE) 2018/1999 të Parlamentit Europian dhe Këshillit dhe qe shfuqizon Rregullaren (BE) No. 749/2014) dhe nuk mundëson përafrim të plotë me rregulloren 2018/1999 BE, të Parlamentit Evropian dhe të Këshillit, datë 11 dhjetor 2018, “Mbi qeverisjen e unionit të energjisë dhe veprimin për klimën”, e cila amendon Rregulloret (KE) Nr. 663/2009 dhe (KE) nr. 715/2009 të Parlamentit Evropian dhe të Këshillit, direktivat 94/22/KE, 98/70/KE, 2009/31/KE, 2009/73/KE, 2010/31/BE, 2012/27/BE dhe 2013/30/BE te Parlamentit Evropian dhe Këshillit, Direktivat e Këshillit 2009/119/KE dhe (BE) 2015 /652 dhe shfuqizon Rregulloren (BE) Nr. 525/2013 të Parlamentit Evropian dhe të Këshillit; numri CELEX 32018R1999, Fletorja Zyrtare e Bashkimit Evropian, seria L, nr. 328, datë 21.12.2018, f. 1–77, në fuqi aktualisht.
Për sa më sipër, në përputhje me programin politik të Këshillit të Ministrave për arritjen e objektivave kombëtare të reduktimit të emetimeve të Gazeve me Efekt Serrë dhe si pjesë e agjendës së acquis për Kapitullin 15, të detyrueshme për aderimin e Republikës së Shqipërisë në Bashkimin Evropian, nevojitet rishikimi i VKM 889/2022, me qëllim përafrimin sa më të lartë të Rregullores 2018/1999 të BE.
II. VLERËSIMI I VENDIMIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE 

Ky vendim është në përputhje me programin politik të Këshillit të Ministrave për arritjen e objektivave kombëtare të reduktimit të emetimeve të Gazeve me Efekt Serrë. Akti nënligjor nuk është parashikuar në Programin Kombëtar për Aderimin në Bashkimin Europian 2024-2030 dhe Planin Analitik të Akteve për vitin 2024, por është pjesë e agjendës së acquis për Kapitullin 15, të detyrueshme për aderimin e Republikës së Shqipërisë në Bashkimin Evropian. Hartimi i këtij akti rregullator vjen si nevojë për unifikimin e formatit të zhvillimit të strategjive dhe planeve afatgjata, që integrojnë energjinë dhe ndryshimet klimatike si dhe unifikimit të procedurave të raportimit të progresit të tyre për çdo dimension të energjisë në mënyrë që të monitorojmë sipas standardeve arritjen e objektivave klimatike si dhe raportimin e tyre në platformat rajonale dhe evropiane.

III.
ARGUMENTIMI I VENDIMIT ME PËRPARËSITË, PROBLEMATIKAT DHE EFEKTET E PRITSHME

Hartimi i këtij akti rregullator vjen si nevojë për unifikimin e formatit të zhvillimit të strategjive dhe planeve afatgjata, që integrojnë energjinë dhe ndryshimet klimatike si dhe unifikimit të procedurave të raportimit të progresit të tyre për çdo dimension të energjisë në mënyrë që të monitorojmë sipas standardeve arritjen e objektivave klimatike si dhe raportimin e tyre në platformat rajonale dhe evropiane.

Harmonizimi me rregulloren e BE-së, për një mekanizëm monitorimi dhe raportimi është prioritet kombëtar në kuadër të procesit të integrimit të Shqipërisë në Bashkimin Evropian Evropian që synon të thellojë procesin e përafrimit me legjislacionin e BE-së në fushën e ndryshimeve klimatike duke nxitur kapacitetin monitorues, raportues dhe verifikues në vend të GES. 

Bashkëpunimi ndërinstitucional për zbatimin e detyrimeve të Konventës dhe të Acquis rregullohet nëpërmjet ligjit nr.155/2020 “Për ndryshimet klimatike”, të ndryshuar, që përcakton detyrën për ngritjen e kapaciteteve reale për monitorim, raportim dhe verifikim mbi baza ligjore dhe përgjegjësi të qarta për çdo institucion. Projektvendimi që paraqitet për miratim i detajon më tej këto përgjegjësi, me synim përafrimin sa më të lartë me rregulloren 2018/1999 të BE-së. Ngritja dhe përmirësimi i këtij sistemi, është gjithashtu kusht i domosdoshëm paraprak për pjesëmarrjen potenciale të vendit në skemën e tregëtisë së shkarkimeve të gazeve serrë dhe për zbatimin e shumë akteve të tjera që burojnë nga Acquis për ndryshimet klimatike.

IV.
VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Hartimi i këtij projektvendimi bazohet në kuadër të procesit të integrimit Evropian dhe traktatin e nënshkruar rajonal të Komunitetit të Energjisë, nenin 100 të Kushtetutës të Republikës së Shqipërisë, si dhe në zbatim të nenit 21, të ligjit nr.155/2020, “Për ndryshimet klimatike”, të ndryshuar. 
V.
VLERËSIMI I SHKALLËS SË PËRAFRIMIT ME ACQUIS COMMUNITAIRE (PËR PROJEKTAKTET NORMATIVE)

Ky vendim është përafruar pjesërisht me rregulloren 2018/1999 BE, të Parlamentit Evropian dhe të Këshillit, datë 11 dhjetor 2018, “Mbi qeverisjen e unionit të energjisë dhe veprimin për klimën”, e cila amendon Rregulloret (KE) Nr. 663/2009 dhe (KE) nr. 715/2009 të Parlamentit Evropian dhe të Këshillit, direktivat 94/22/KE, 98/70/KE, 2009/31/KE, 2009/73/KE, 2010/31/BE, 2012/27/BE dhe 2013/30/BE te Parlamentit Evropian dhe Këshillit, Direktivat e Këshillit 2009/119/KE dhe (BE) 2015 /652 dhe shfuqizon Rregulloren (BE) Nr. 525/2013 të Parlamentit Evropian dhe të Këshillit; numri CELEX 32018R1999, Fletorja Zyrtare e Bashkimit Evropian, seria L, nr. 328, datë 21.12.2018, f. 1–77.

VI.
PËRMBLEDHJE SHPJEGUESE E PËRMBAJTJES SË PROJEKT VENDIMIT
Projektvendimi konsiston në rishikimin e rregullave për monitorimin, raportimin e shkarkimeve të gazeve me efekt serrë (në vijim, GES) dhe të informacioneve të tjera, që lidhen me ndryshimet klimatike në nivel kombëtar, nëpërmjet ngritjes dhe funksionimit të Sistemit të Inventarit Kombëtar të gazeve me efekt serrë dhe pjesëve përbërëse, si dhe përcaktimin e organeve kompetente.

Vendimi 889/2022 i Këshillit të Ministrave në fuqi, përbëhet nga 5 Krerë, 19 Nene dhe 8 Shtojca, të ndara në pjesë, tabela dhe nën-tabela.
Në projektvendim parashikohen ndryshime dhe shtesa të pjesshme të neneve dhe shtojcave të VKM 889/2022, duke mbajtur në konsideratë tekstin e Rregullores 2018/1999 BE, të Parlamentit Evropian dhe të Këshillit, datë 11 dhjetor 2018, “Mbi qeverisjen e unionit të energjisë dhe veprimin për klimën”, e cila amendon Rregulloret (KE) Nr. 663/2009 dhe (KE) nr. 715/2009 të Parlamentit Evropian dhe të Këshillit, direktivat 94/22/KE, 98/70/KE, 2009/31/KE, 2009/73/KE, 2010/31/BE, 2012/27/BE dhe 2013/30/BE te Parlamentit Evropian dhe Këshillit, Direktivat e Këshillit 2009/119/KE dhe (BE) 2015 /652 dhe shfuqizon Rregulloren (BE) Nr. 525/2013 të Parlamentit Evropian dhe të Këshillit; numri CELEX 32018R1999, Fletorja Zyrtare e Bashkimit Evropian, seria L, nr. 328, datë 21.12.2018, f. 1–77, në fuqi aktualisht dhe specifikisht nenet 19, 20, 26, 37, 38, 39, 40 dhe 41 të rregullores sipas Tabelës së Përputhshmërisë bashkëlidhur projektvendimit.
Për sa më sipër, në projektvendim parashikohen ndryshime dhe shtesa sa vijon:

Kreu I: Dispozita të Përgjithshme,

Në këtë kapitull, të ndarë në 3 nene, përcaktohet objekti, qëllimi i projektvendimit, dhe përkufizimet.

Ndryshimet kryesore propozohen në nenin 3 përkufizime, duke shtuar përkufizime të tjera për transpozimin  sa më të lartë të rregullores 2018/1999 BE, “korrigjime teknike”, “sigurimi i cilësisë (QA)” dhe “Kontrolli i cilësisë (QC)”. 

Kreu II: Monitorimi i shkarkimeve të gazeve me efekt serrë dhe sistemi i inventarit kombëtar.
Në këtë kapitull, të ndarë në 4 nene, përcaktohet:

Sistemi Kombëtar i Inventarit me afatet dhe detyrimet për të raportuar,

Përgatitja e Inventarit të GES për 6 sektorë: energjinë, proceset industriale, bujqësinë, përdorimin e tokës, ndryshimin e përdorimit të tokës dhe pyjeve (LULUCF), mbetjet, solventët dhe përdorimin e produkteve të tjera; 

Aktivitetet që duhen kryer për realizimin e inventarit të GES;

Procedurat për monitorimin dhe verifikimin dhe arkivimin e GES  

Burimet e informacionit që duhen përdorur për hartimin e Inventarit të GES;

Në këtë kre, përcaktohen gjithashtu edhe kërkesat për rishikimin periodik të këtij inventari me qëllim që ky të reflektojë ndryshimet që mund të ketë pësuar metodologjia apo në përgjigje të komenteve/ sugjerimeve që mund të bëhen nga Komuniteti i Energjisë. Rishikimi synon verifikimin e transparencës, saktësisë, konsistencës, krahasueshmërisë dhe plotësisë dhe të formatit të informacionit të dorëzuar nga institucionet.
Ndryshimet kryesore që propozohen në nenet 4 dhe 6 të kreut II, synojnë:

1- forcimin e sistemit të inventarit të gazeve serrë, rritjen e standardeve të raportimit, përcaktimin e afateve të qarta kohore, si dhe harmonizimin më të fortë me kërkesat ndërkombëtare (UNFCCC dhe Marrëveshja e Parisit);
2- futjen e cikleve të detyrueshme të rishikimit (2027, 2032), përfshirjen e sektorit LULUCF në raportim dhe kontroll, rritjen e rolit të Komunitetit të Energjisë në verifikim, krijimin e regjistrit elektronik kombëtar (SIM), futjen e kontrolleve automatike dhe mekanizmave korrigjuese, lejimin e përditësimit fleksibël të inventarit (substanca, metodologji, kategori), standardizimin e raportimit sipas kërkesave të BE.
Gjithashtu, në nenin 4 propozohet detajim i mëtejshëm teknik, afate të detyrueshme dhe të strukturuara raportimi, mekanizma kontrolli dhe cilësie (QA/QC), integrim me ligjin për gazet e fluoruara, raportim i shumëfishtë (Komuniteti i Energjisë + UNFCCC), 
Specifikisht:

Në nenin 4, pika 7 synohet riformulim i rolit institucional ku përcaktohet më qartë se Ministria përgjegjëse për mjedisin, në bashkëpunim me AKM, është aktori kryesor.

Gjithashtu, theksohet bashkëpunimi institucional, që në versionin ekzistues ka qenë më pak i detajuar.

Në nenin 4, pika 7 ndryshohet si vijon:

a) realizohet përmirësimi i vazhdueshëm i inventarit, futja e detyrimit për përmirësim të vazhdueshëm të sistemit të inventarit, si dhe vendosja e standardeve të qarta në transparencë, saktësi, krahasueshmëri dhe plotësi. Këto kritere propozohen si detyrim i shprehur jo vetëm parim.
b) riformulohet duke parashikuar akses në të dhëna dhe përdorimin e sistemeve, ku autoritetet duhet të kenë akses të plotë në informacion. Gjithashtu, përdorimi i sistemeve të raportimit kryhet sipas ligjit nr. 2/2023 për gazet e fluoruara, duke shtuar detyrimin për kontrolle vjetore të vazhdueshme duke realizuar një zgjerim të fortë të kërkesave teknike dhe operacionale.

c) realizohet përputhja me standardet ndërkombëtare duke kryer lidhjen e drejtpërdrejtë me UNFCCC dhe Marrëveshjen e Parisit. 

ç) riformulohet me afate të reja dhe raportim të strukturuar duke vendosur  për herë të parë afate konkrete dhe raportimin te Sekretariati i Komunitetit të Energjisë, sipas një kalendari më rigoroz raportimi.

d) ku futet raportimi i të dhënave të përafërta për vitin X-, si dhe raportim në Komision (31 korrik). 

Po, në nenin 4, pika 8 ndryshohet, duke u shtuar detyrimi për një raport të plotë informues të inventarit sipas afateve të përcaktuara si dhe dorëzimi në Sekretariatin e UNFCCC ose Konventës, duke sjellë rritje të transparencës dhe standardit të raportimit ndërkombëtar si dhe shtohet pika 9 ku përcaktohet detyrimi për një program sigurimi dhe kontrolli cilësie (QA/QC), objektiva cilësie si dhe një plani të dedikuar për cilësinë
Në nenin 6 propozohet forcimi i mekanizmave të rishikimit dhe verifikimit të inventarit, integrimi i LULUCF dhe i kërkesave të BE-së, krijimi e një regjistri elektronik kombëtar, si dhe rritja e rolit të institucioneve ndërkombëtare në kontroll dhe korrigjim. 

Specifikisht:

Në nenin 6, pika 1, propozohet rishikimi periodik i inventarit duke vendosur detyrimin për rishikim të plotë në 2027 dhe 2032 duke realizuar edhe lidhje të drejtpërdrejtë me Planin Kombëtar të Klimës dhe Energjisë si dhe Kontributin Kombëtar të Përcaktuar (NDC) dhe duke angazhuar një rishikim ciklik i detyrueshëm.
Në nenin 6, shtohet pika 2, ku parashikohet raportimi për LULUCF duke futur afate raportimi preliminar dhe përfundimtar, si dhe qëllime përputhshmërie (compliance) për sektorin LULUCF. Pra realizohet, përfshirje e drejtpërdrejtë e kontabilitetit LULUCF në procesin e raportimit.

Në neni 6, pika 3, propozohen rishikime me qëllim realizimin e një kontrolli më të thelluar dhe të standardizuar ndërkombëtarisht, duke realizuar përputhje me udhëzimet e UNFCCC, rregullat e Komunitetit të Energjisë si dhe duke shtuar një kontroll specifik për LULUCF  në pikën e shtuar 3/d.

Nën nenin 6, pikat 3c) dhe 4, rishikohet roli i Sekretariatit të Komunitetit të Energjisë në llogaritjen e korrigjimeve teknike, mbi të cilat Ministria përgjegjëse për mjedisin përcakton totalet përfundimtare të emetimeve bazuar në këto korrigjime, duke sjellë rritje të ndikimit të një institucioni të jashtëm në validimin e të dhënave.

Në nenin 6, pikat 5 dhe 5/a rishikohen rregullat për kontabilitetin e tokës, duke vendosur kërkesa të detajuara për regjistrimin e emetimeve dhe përthithjeve sipas kategorive të tokës në përputhje me standardet ndërkombëtare dhe acquis të BE-së.

Në nenin 6, pikat 5b) dhe 5c), ripërkufizohet krijimi i regjistrit elektronik kombëtar SIM, i cili  sjell digjitalizimin dhe kontrollin automatik të  sistemit duke garantuar integritet dhe gjurmueshmëri si dhe parashikon kontrolle të automatizuara si dhe refuzim  të të dhënave të pasakta.
Në pikat 6 dhe 7 të nenit 6, propozohet që zgjerimi dhe përditësimi i inventarit të bëhet dhe me kategori të reja dhe të rishikohet për të gjitha seritë kohore, si dhe duke u përditësuar për substanca të reja (sipas ligjit për klimën), për potencialet e ngrohjes globale si dhe kategoritë sipas legjislacionit të BE-së, duke sjellë fleksibilitet më të madh  dhe përditësim dinamik të sistemit.
Një ndryshim tjetër për harmonizim të plotë me sistemin e raportimit të BE-së, është edhe rishikimi i pikave 8 dhe 9 të nenit 6 në lidhje me standardizimin e raportimit në lidhje me strukturën dhe formatet, në mënyrë rritjen e përputhshmërisë me aktet e Komisionit Evropian si dhe përcaktimin e procedurave të dorëzimit dhe koordinimit me Komunitetin e Energjisë.
Kreu III: Sistemi i monitorimit dhe vlerësimit të masave kombëtare për përshtatje ndaj ndryshimeve klimatike.

Ky kre përmban vetëm 1 nen i cili përcakton rregullat për ngritjen e Sistemit të Monitorimit dhe të Vlerësimit të masave kombëtare për përshtatje ndaj ndryshimeve klimatike.
Ndryshimet në kreun III, realizohen në përmbajtje të nenit 7, ku synohet forcimi i rolit të AKM si administrator i regjistrit, si dhe lidhja drejtpërdrejtë e regjistrit me NDC, mekanizmat e tregut të karbonit (ITMOs) si dhe sistemin e BE (ETS), duke kryer integrimin me sistemin e Komunitetit të Energjisë. Gjithashtu, standardizohet struktura dhe raportimi sipas BE. Ndryshimet e sjella në nenin 7 synojnë transformimin e regjistrit kombëtar në një instrument strategjik.

Specifikisht:

Në nenin 7, pika 1, ndryshimet kryesore propozohen roli i AKM dhe regjistri kombëtar, ku Agjencia Kombëtare e Mjedisit (AKM) merr rol kyç në mirëmbajtjen e regjistrit elektronik kombëtar, i cili do të përdoret për logaritjen e përmbushjes së NDC, gjurmimin e ITMOs (rezultate të transferuara ndërkombëtarisht) me referenca direkte me Marrëveshjen e Parisit  (në nenet 4 dhe 6) duke realizuar lidhje të drejtpërdrejtë me tregjet ndërkombëtare të karbonit dhe mekanizmat e Parisit.

Në nenin 7, pika 2, krijon akses dhe ndërlidhje me sistemet e BE (pika 2) në të dhënat e regjistrit të cilat vihen në dispozicion të administratorit qendror sipas Direktivës 2003/87/EC duke sjellë ndryshim në integrimin teknik me sistemin e BE për tregtimin e emetimeve (ETS).

Në nenin 7, pika 4, parashikohet integrimi me Komunitetin e Energjisë, duke cilësuar që Regjistri mirëmbahet në sistemin e konsoliduar të Komunitetit të Energjisë për një sistem të integruar rajonal/ndërkombëtar.

Në nenin 7, shtohet pika 5, e cila ripropozon standardizimin e strukturës dhe raportimit dhe përcakton që struktura, formatet dhe proceset e dorëzimit të jenë në përputhje me aktet e Komisionit Evropian duke synuar një unifikim i plotë me standardet e BE për inventarët dhe regjistrat.
Kreu IV: Raportimi për politikat, masat, projeksionet dhe informacione të tjera që lidhen me ndryshimet klimatike.

Ky kre është i organizuar në 6 nene: Raportimi mbi politikat, masat dhe projeksionet; Raportimi në Sekretariatin e Komunitetit të Energjisë; Raportimi i integruar mbi veprimet kombëtare për përshtatje ndaj ndryshimeve klimatike; Mbështetja financiare dhe me teknologji për ndryshimet klimatike; Komunikimi kombëtar dhe raportet dyvjeçare të përditësuara; dhe E-platforma e Komuniteti të Energjisë.

Në kreun IV, ndryshimet e projektvendimit propozohen në nenet 9, 11 dhe 14, ku thelbi i ndryshimeve synon heqjen e fleksibilitetit kombëtar në përcaktimin e formateve të raportimit, kalimin drejt standardizimit sipas BE, si dhe forcimin e koordinimit institucional dhe ndërkombëtar në raportimin klimatik.

Specifikisht:

Ndryshimet kryesore në nenet 9 dhe 11, janë standardizimi i raportimit dhe përafrim me aktet e Komisionit Evropian për strukturën formatin dhe proceset e dorëzimit. 
Në nenin 11 shtohet pika 4, ku vendoset në të njëjtin parim standardizimi për raportime të tjera sipas këtij neni duke krijuar një sistem të unifikuar dhe të detyrueshëm sipas BE.

Neni 14, pika 3, shfuqizohet, në përputhje me riorganizimin e propozuar dhe rritjen e harmonizimit ndërkombëtar.

Gjithashtu, propozohet të shtohet një nen i ri 14/1 i cili realizon koordinim institucional midis ministrisë përgjegjëse për mjedisit, ministrisë përgjegjëse për energjinë si dhe Agjencisë Kombëtare e Mjedisit të cilat bashkëpunojnë ngushtë me Sekretariatin e Komunitetit të Energjisë për një koordinim të detyrueshëm.
Në pikat vijuese të shtuara të nenit 14/1 bëhet zgjerimi i fushave të koordinimit (neni 14/1 a–h) ku koordinimi përfshin në mënyrë të detajuar Planin Kombëtar të Energjisë dhe Klimës (NECP) si dhe raportet e progresit, rekomandimet e Komunitetit të Energjisë për procedurat e shqyrtimit dhe pajtueshmërisë, raportimin klimatik për inventarin e gazeve serrë, inventarin e përafërt dhe raportin e tij, si dhe komunikimet kombëtare dhe raportet dyvjeçare në përputhje me UNFCCC dhe Marrëveshjen e Parisit për një kalim në përgjegjësi të integruar koordinimi shumë-nivelësh.
Në përfundim, këto ndryshime synojnë sistemin e kontrollit kombëtar të formateve drejt një arkitekture të standardizuar, të harmonizuar me BE dhe të koordinuar ndërkombëtarisht, duke rritur ndjeshëm kërkesat për bashkëpunim institucional dhe cilësi raportimi.
KREU V: Autoritetet përgjegjëse për raportimin.
Ky kre është organizuar në 5 nene ku përcaktohen autoriteteve përgjegjëse dhe detyrat specifike të tyre.

Në këtë kre, në nenin 19, pas pikës 2, shtohet pika 3, ku përcaktohen përgjegjësitë e AKP në lidhje me mbajtjen dhe rishikimin e Sistemit të Inventarit Kombëtar dhe të Projeksioneve, si dhe hartimin e rregullave për regjistrimin dhe mbajtjen e të dhënave mbi sasinë e shkarkimeve dhe përthithjeve të gazeve me efekt serrë për secilën kategori të kontabilizimit të tokës.

Përsa i përket shtojcave bashkëlidhur, në projektvendim parashikohet rishikimi i 5 prej tyre sa vijon: SHTOJCA 1, Pjesa 1: Informacion për Inventarët e GES; SHTOJCA I, Pjesa 2: Metodologjitë e monitorimit dhe raportimit në sektorin e LULUCF; SHTOJCA I, Pjesa 3: Treguesit e inventarit; SHTOJCA III: Informacion për politikat dhe masat në fushën e emetimeve të GES-it; SHTOJCA IV: Informacion për projeksionet në fushën e emetimeve të GES-it;, si dhe  SHTOJCA VI: Sistemet e Inventarit Kombëtar.
SHTOJCA 1, PJESA 1: Informacion për Inventarët e GES. 
Pjesa 1 e Shtojcës 1, propozohet të rishikohet. Ndryshimet në këtë shtojcë propozojnë zgjerimin e ndjeshëm të informacionit për inventarët, në përmbajtje dhe detaje teknike, duke synuar krijimin e një instrumenti të avancuar të integrimit të Shqipërisë në sistemin evropian dhe ndërkombëtar të monitorimit të klimës, me standarde më të larta verifikimi, transparence dhe fleksibiliteti të kontrolluar, lidhur ngushtë me sistemet e BE (ETS, energji, ndotje ajri), forcon QA/QC dhe vlerësimin e pasigurisë, shton raportim për fleksibilitete dhe mekanizma financiarë klimatikë, fut mekanizëm derogimi të kontrolluar ndërkombëtarisht si dhe rrit transparencën dhe krahasueshmërinë ndërkombëtare. 

SHTOJCA I, Pjesa 2 zëvendësohet me SHTOJCA I, Pjesa 2

METODOLOGJITË E MONITORIMIT DHE RAPORTIMIT NË SEKTORIN E LULUCF

Për monitorimin dhe raportimin në sektorin LULUCF, RSH-ja do të përdorë të dhënat gjeografike mbi konvertimin e përdorimit të tokës, të shprehura gjeografikisht, në përputhje me udhëzimet e Panelit Ndërqeveritar për Ndryshimet Klimatike (në vijim, PNNK/IPCC) të vitit 2006, për inventarët kombëtarë të GES. 

Gjithashtu, RSH do të konsolidojë raportimin me fusha të tjera rëndësishme të politikave duke synuar përdorimin e inventarëve të gazeve serrë që mundësojnë ndërveprim me baza të dhënash elektronike relevante dhe sisteme të informacionit gjeografik. 

Këto ndryshime synojnë krijimin e një sistemi të integruar për monitorimin, mbrojtjen dhe restaurimin e përdorimit të tokës në Shqipëri, në përputhje me kuadrin ligjor për ndryshimet klimatike, biodiversitetin, zonat e mbrojtura dhe menaxhimin e ujërave. 
Përmbledhtazi:

1. Monitorimi i tokave me rezervë të lartë karboni: Parashikohet ngritja e një sistemi monitorimi për tokat që ruajnë sasi të mëdha karboni (si pyjet, ligatinat, torfat etj.), me qëllim kontrollin e emetimeve dhe përthithjes së gazeve serrë, mbështetjen e inventarit kombëtar të GES dhe harmonizimin me standardet ndërkombëtare të PNNK/IPCC.

2. Monitorimi i tokave të mbrojtura: Krijohet një sistem monitorimi për njësitë tokësore që gëzojnë mbrojtje mjedisore ose ekologjike, duke përfshirë zona me biodiversitet të lartë, zona të mbrojtura dhe zona buferike, habitatet e florës dhe faunës së egër, habitatet dhe speciet me interes komunitar, zonat e mbrojtjes së shpendëve, zonat ujore dhe trupat ujore që kërkojnë status ekologjik të mirë, luginat natyrore të përmbytjeve dhe zonat për mbajtjen e ujërave si dhe çdo habitat tjetër me rëndësi të veçantë ekologjike.

Qëllimi është parandalimi i degradimit të habitateve dhe ruajtja e statusit të favorshëm të biodiversitetit.

3. Monitorimi i zonave objekt restaurimi: Parashikohen mekanizma monitorimi për tokat dhe habitatet që kërkojnë restaurim ekologjik, si zona të mbrojtura që kanë nevojë për rikuperim, habitatet e specieve migratore, habitatet natyrore të dëmtuara, zona të identifikuara në planet e restaurimit të natyrës, trupa ujore që duhet të rikthehen në gjendje të mirë ekologjike, kënetat dhe ligatinat që kërkojnë rikrijim ose restaurim si dhe ekosisteme të degraduara që kërkojnë rehabilitim.

Synimi është rikthimi i funksioneve ekologjike dhe përmirësimi i gjendjes së ekosistemeve.

4. Monitorimi i zonave me rrezik të lartë klimatik: Përcaktohet monitorimi i zonave që lidhen me kompensimin e karbonit dhe sektorin LULUCF, zonave me rrezik të lartë përmbytjeje, zonave me rrezik të lartë natyror ose antropogjen të identifikuara në strategjitë kombëtare të adaptimit klimatik.

Kjo synon forcimin e masave të adaptimit dhe reduktimit të rrezikut nga fatkeqësitë klimatike.

5. Metodologjia për inventarin e gazeve serrë: Dokumenti përcakton përdorimin e metodologjive të IPCC/PNNK 2006 si Niveli 1 (Tier 1) si metodologji bazë për inventarët kombëtarë dhe Niveli 2 (Tier 2) për rezervat e karbonit që kanë ndikim të rëndësishëm në emetimet dhe largimet kombëtare si dhe marrjen e masave për kalimin gradual drejt Nivelit 3 (Tier 3), që përfshin metoda më të avancuara dhe më të sakta monitorimi.

Thelbi i këtyre ndryshimeve synon forcimin e lidhjes mes politikave klimatike dhe mbrojtjes së biodiversitetit, krijimin e bazave për monitorim të detajuar të përdorimit të tokës, rritjen e kërkesave për restaurim ekologjik dhe mbrojtje të habitateve, harmonizimin e legjislacionit shqiptar me standardet dhe praktikat e Bashkimit Evropian dhe IPCC-së si dhe përmirësimin e raportimit kombëtar për emetimet dhe përthithjet e gazeve serrë.
SHTOJCA I Pjesa 3 rishikohet me SHTOJCA I Pjesa 3 Treguesit e inventarit:

Ndryshimet në këtë shtojcë synojnë në ngritjen e raportimeve nga një nivel i thjeshtë i shkarkimeve absolute në një sistem të standardizuar të intensitetit të CO₂ sipas sektorëve ekonomikë dhe konsumit të energjisë.

SHTOJCA III: Informacion për politikat dhe masat në fushën e emetimeve të GES-it. 

Kjo shtojcë propozohet për rishikim duke synuar ngritjen e raportimit  kryesisht përshkrues në një  sistem të detajuar analitik dhe sasior, nga politika të listuara në një  vlerësim të plotë të efektit, kostos dhe performancës si dhe nga një raportim statik në monitorim dinamik me ex ante / ex post. Qëllimi është krijimi i një sistem të avancuar të analizës së politikave klimatike, i vlerësimit të ndikimit real dhe të parashikuar si dhe integrimit me mekanizmat e Komunitetit të Energjisë dhe BE-së.

SHTOJCA IV: Informacion për projeksionet në fushën e emetimeve të GES-it. 

Ndryshimet e propozuara në këtë shtojcë synojnë realizimin nëpërmjet kësaj shtojce të një sistemi të avancuar të modelimit klimatik, ndarjes sektoriale të detyrueshme, si dhe verifikimit shkencor të projeksioneve sipas standardeve të BE-së dhe Komunitetit të Energjisë. Gjithashtu, synohet që nga projeksione të përgjithshme të kalohet në skenarë të strukturuar (pa masa / me masa / masa shtesë), nga total emetimesh, në ndarje sipas sistemeve të BE (ETS, ESR, LULUCF) dhe nga raportim i thjeshtë në analizë të plotë shkencore (ndjeshmëri + modele + referenca teknike).

SHTOJCA VI: Sistemet e Inventarit Kombëtar. 

Ndryshimet në Shtojcën IV synojnë ngritjen e një mekanizëm të avancuar të integrimit të të dhënave klimatike, energjetike dhe industriale, verifikimit të sistemit (EU ETS + PRTR + statistika + satelit) si dhe përdorimit të teknologjive të vëzhgimit tokësor (Copernicus/LUCAS) për saktësi më të lartë të inventarit. 

VII.
INSTITUCIONET DHE ORGANET QË NGARKOHEN PËR ZBATIMIN E VENDIMIT
Për zbatimin e këtij projekt vendimi ngarkohet Këshilli i Ministrave, Ministria e Mjedisit  për drejtimin dhe koordinimin, AKM dhe AKP për zbatim teknik, ministritë dhe institucionet sektoriale si agjencitë sipas sektorëve (energji, transport, bujqësi, industri, etj.), si dhe institucione të tjera publike për mbështetje dhe furnizim me të dhëna, Ministria e Infrastrukturës dhe Energjisë, Ministria e Bujqësisë dhe Zhvillimit Rural, Ministria e Shëndetësisë dhe e Mirëqenies Sociale, Ministria e Ekonomisë dhe Inovacionit, Ministria e Financave, Instituti i Gjeoshkencave, Instituti i Statistikave, etj.
Ndërsa mbikëqyrja ndërkombëtare kryhet nga Sekretariati i Komunitetit të Energjisë dhe UNFCCC në përputhje me legjislacionin dhe standardet e BE.
VIII.
PERSONAT DHE INSTITUCIONET QË KANË KONTRIBUAR NË HARTIMIN E PROJEKT LIGJIT
Projekvendimi “Për disa ndryshime dhe shtesa në Vendimin nr.889/2022 të Këshillit të Ministrave, Për miratimin e rregullores për monitorimin, raportimin e shkarkimeve të gazeve me efekt serrë dhe të informacioneve të tjera, që lidhen me ndryshimet klimatike në nivel kombëtar”,  është përgatitur nga Drejtoria e Klimës, në Drejtorinë e Përgjithshme të Mjedisit, në Ministrinë e Mjedisit. 

IX.
RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Ky projektvendim nuk sjell shpenzime nga buxheti i shtetit.
MINISTER

SOFJAN JAUPAJ

Relacion shpjegues për projektvendimin “Për disa shtesa dhe ndryshime në Vendimin nr. 889/2022, të Këshillit të Ministrave “Për miratimin e rregullores për monitorimin, raportimin e shkarkimeve të gazeve me efekt serrë dhe të informacioneve të tjera, që lidhen me ndryshimet klimatike në nivel kombëtar”


